
Аннотация: Ушбу тадқиқотда транспорт корхоналарида логистик 

жараёнларни ташкил этишни такомиллаштириш масалалари кўриб 

чиқилади. Логистика тизимини замонавий талаблар асосида 

оптималлаштириш, транспорт оқимларини самарали бошқариш ва 

харажатларни камайтириш орқали ташиш жараёнларининг иқтисодий ва 

вақт жиҳатидан унумдорлигини оширишга эътибор қаратилган. Шунингдек, 

ахборот технологияларини жорий этиш ва интеграциялашган логистика 

тизимларидан фойдаланишнинг афзалликлари таҳлил қилинади. 

Abstract: This study examines the improvement of logistics process 

organization in transport enterprises. The focus is on optimizing the logistics system 

according to modern requirements, ensuring effective management of transport 

flows, and reducing costs to enhance the economic and time efficiency of 

transportation processes. The advantages of implementing information technologies 

and integrated logistics systems are also analyzed. 

Keywords. Great Silk Road, international cargo transportation, world bank, 

logistics, micro-logistics 

 Буюк Ипак йўлидаги карвонсаройларида ўша давр логистикасига хос 

хизматлар кўрсатилган. Одатда, карвонлар учун мўлжалланган бинолар бир 

кунлик йўл ҳисобга олиниб, қурилган. Келтирилган юклар ана шу ерда 

тақсимланиб, ўз манзилларига етказилган ёки бошқа юртларга юборилган. 

Яъни замонавий логистиканинг вужудга келишида юртимизнинг улуши ҳам 

жуда катта бўлган. 

Демак, логистика замонлардан буён юклар муҳофазасини ўз ичига қамраб 

олган. Маҳсулотларни экспорт қилиш, ички бозорда ташиш, ишлаб 

чиқаришни янгилаш, инновацион технологияларни жорий этиш каби 

жараёнларни маҳорат билан йўлга қўйиш ҳам замонавий логистика хизмати 

билан боғлиқ. Мазкур вазифани бугунги кунда юк ташувчи қудратли ҳаво 

лайнерлари, кемалар, темир йўл ҳамда автомобиль транспорти бажариб 

келмоқда. 

Тадқиқотлар асосида мамлакатнинг транспорт тизимини 

такомиллаштириш дастури ётиши керак бўлади. Ушбу дастурда темир ва 

автомобиль йўллари, портлар жумладан, ҳаво ва сув йўллари ва бошқа халқаро 

юк ташиш жараёндаги иштирокчиларининг ўрни белгиланган бўлиши керак 

бўлади. 

Халқаро юк ташувини транспортда амалга оширишда қуйидаги 

омилларга алоҳида эътибор қаратилиши лозим бўлади: 

 янги йўналиш, юк турлари ёки транспорт воситаларини танлашдаги 

меъзонларнинг асосланганлиги; 

 халқаро юк ташув хизматларининг транспорт тарифларининг 

сарфланаётган харажатларга мослиги; 

 фойдаланувчиларнинг харажатларининг мувофиқлиги; 

 тармоқни мувофиқлаштириш тизимининг тавсифи (масалан, халқаро 

юк ташувини амалга оширишда). 

Транспорт тадқиқотларининг иқтисодий натижаларини таҳлил қилиш ва 

баҳолаш шуни кўрсатмоқдаки хали халқаро стандартлар ва бизнинг бошқарув 

ташкилотлари томонидан қўйилаётган талаблар бир-бирига мос эмаслигидан 

келиб чиқмоқда. 

Жаҳон Банки томонидан 2018 йилда чоп этилган логистика 

самарадорлиги ҳисоботида Ўзбекистон 160 давлат орасида 99-ўринни 

эгаллади. Ҳисоботни ишлаб чиқишда божхона самарадорлиги, транспорт 

инфратузилмаси сифати, халқаро ташишларни ташкил қилиш осонлиги, соҳа 

мутахассисларининг билим ва салоҳияти, юкларни кузатиш имконияти 

ва юкларни ўз вақтида етказиш даражаси каби меъзонлар ҳисобга олинган. 

Демак, соҳани ривожлантириш учун ҳали жуда ҳам кўп ишлар қилиниши 

кераклигини тушуниш қийин эмас. Бунда асосан чегара ва мамлакат ҳудудига 

божхона жараёнлари самарадорлигини ошириш, соҳа мутахассисларини 

кўпайтириш, тизимга инновацион ёндашувни татбиқ қилиш муҳим аҳамият 

касб этади. 

Масалан, транспорт тадқиқотларининг иқтисодий натижалари 

қуйидагилардан иборат:  

 ташқи муҳитни мухофаза қилиш ва табиий ресурслардан оқилона 

фойдаланиш; 

 жорий харажатларни пасайтириш; 

 умумий иқтисодий ўсишни рағбатлантириш; 

 йўлдаги юкни ўтиш муддатини қисқартириш; 

 авария ҳолатлар олдини олиш, йўл қоидалар бузулишини 

камайтириш; 

 йўл харакатининг қулайлиги ва комфорт шароитлигини ошириш. 

            Ҳозирги кунда транспорт воситасини танланганда у ёки, бу омилларни 

инобатга олиниши мумкин. Бўлмаса хорижий давлатларга экология 

талабларига мос бўлмаган транспорт воситалари киритилмаслиги мумкин. 

Масалан, Россия давлатининг Ил, Ту русумли самолётларининг шовқинлик 

даражаси юқори бўлганлиги сабабли  Европа ва Америка қитъаларига 

қўйилмаслик ҳолати  Ўзбекистонда ҳам фақат “Боинг” ва “Эйрбас” русумли 

хорижий компаниялар маҳсулотини сотиб олишга мажбур.  

 

 
1- расм. Логистик тизимнинг асосий принциплари 

Микрологистик тизимни баҳолаш ва транспорт турини самарали 

тизимини жорий этиш учун 1-расмда келтирилган иқтисодий баҳолаш 

тизимини таклиф этамиз. Зарурий вариантни танлашдаги иқтисодий 

баҳолашнинг асосий мақсади транспорт хизматларини халқаро юк ташуви 

тизимида олиб бориш жараёнида товар ташуви тизимидаги барча жараён ва 

операцияларини бажаришда энг кам капитал маблағларини сарфлашдан 

иборат. 

Транспортда юк ташувчиларнинг фаолиятини иқтисодий баҳолаш ўз 

ифодаларини ҳар бир тизим ёки унинг бўлинмасининг бошқарув ташкилий 

тузилмасининг такомиллашувида; корхона ичида ва унинг атрофидаги 

иқтисодий коммуникацияларнинг ривожланишида топиши лозим. 

Халқаро юк ташиш хизматини кўрсатувчи тизимнинг иқтисодий 

самарадорлик меъзони тариқасида унинг барча бўлинмаларининг меҳнат 

унумдорлигининг ўсиши билан ўлчанади. 

Давлатлараро транспорт алоқаларини ривожлантириш азалдан халқларни 

бирлаштириш, иқтисодиётларни ривожлантириш, маданиятларни ўзаро 

бойитиш воситаси бўлиб келган ва охир-оқибатда инсоният тараққиётига 

катта таъсир кўрсатган.Ўзбекистон Республикаси Марказий Осиё геосиёсий 

маконининг марказида жойлашган бўлиб, минтақанинг барча ер усти ва ҳаво 

коммуникацияларининг чорраҳасида  халқаро транзитда иштирок этиш учун 

юксак имкониятларга эга. 

Халқаро юкларни ташишда биз авваламбор етказиб обормоқчи бўлган 

манзилларимиз, етказилиши керак бўлган маҳсулотимиз ва шу каби муҳим 

ҳисобланган омилларга эътибор қаратмоғимиз лозим. Умуман олиб қараганда 

автомобиль транспортидан фойдаланиш қулай ва арзон ҳисобланади 

Ўзбекистон ҳудудида.  

